Nora Muñoa Guenaga
14.ikasgaia: Kautela neurriak
Jarduera jurisdikzionalak 3 fase ditu: 
1. Zuzenbidea adieraztea: kasu bakoitzean ebazpena ematea. Epai irmoa lortu arte jarraitu behar ditugun kontu guztiak burutzen da, hau da, prozesua hasten denetik epai irmoa bihurtzen dugun arte. 

2. Baina gerta daiteke lortutako epai irmo hori borondatez ez betetzea, ondorioz, ordenamenduak epaia betearazteko sistema sortu behar du: exekuzioa. Beraz, adierazpen fasean emandako ebazpen hura, ez da beteko ez bazaio bete behar duenari behartzen. 

3. Hala ere, EK 117.artikuluaren arabera, adierazpena eta exekuzioa soilik aipatu arren, beste zerbait falta da: kautela neurriak. 
[bookmark: _GoBack]Beraz, argi dago lehenengo fasea adierazpen fasea dela eta behien epai irmoa lortuta, hura gauzatu ahal izateko beharrezkoa izango da exekuzio fasea. Hirugarren faseari dagokionez, hau da, kautela neurriei dagokionez, posible da prozesu bat denboran zehar luzatzea. Tarte horretan, eta prozesuaren azken helburua gauzatzeko (epai irmoa exekutatzea), ezinbestekoa da beste zerbait egitea helburua bermatzeko. Jurisdikzioaren aldetik ez bada ezer aurreikusten eta tresnaren bat sortzen, prozesuaren beharren menpe egoteko, seguruenik ihes egingo du. Honela, auzi ihes egoera batean gaudenez ezin izango da prozesuarekin jarraitu, adierazpen fasea ezin izango da amaitu, ondorioz ezta exekuzioa ere. Horrek botere judizialaren helburua oztopatzen du. Beraz, zerbait gehiago behar da eta horretarako dago tutela kautelarra, kautela neurriak.
Prozesua hasten denetik eta exekutatu bitartean ematen den tartea luzea da, beraz ikertua ikertua dela konturatzean eta alde egiten badu edo bere ondarea ezkutatzen badu, agian ezin izango da epaia exekutatu. Ondorioz, garbi dago zerbait falta dela hori bermatu ahal izateko: kautela neurriak. Beraz, nahiz eta Konstituzioak ez aipatu, kautelazko neurriak osatzen dituzten jarduerak guztiz beharrezkoak dira. Kautelazko neurririk gabe sortzen den arriskua, justizia lortzeko erabateko oztopoa litzateke. 
Ez da isolatuta aztertu behar den zerbait, baizik eta prozesu nagusi batekin lotuta dagoen tresna gisa aztertu behar da. Prozesuaren eraginkortasuna lortzera zuzenduta daude. Beraz, ezartzen den epaia edo zigor hura, bere betearazpena bermatuta egongo da kautelazko neurriak ondo erabili baditugu.
MOTAK:
· Pertsonalak: pertsonari egokitzen zaizkionak izango dira eta helburua epaiaren objektu penala betetzea litzateke. Akusatuaren presentzia bermatzeko erabiltzen dira prozesua amaitu arte, exekuzioa barne. Aipatzekoak dira zitazioa eta atxiloketa, zeinak askatasuna mugatzen edo erabat ezabatzen dituzten. Beraz, nahiko larriak dira, izan ere, oraindik errugabeak izanda askatasuna ukatzen zaie. Ondorioz, proportzionaltasuna errespetatzea beharrezkoa izango da. Epailearen ebazpen motibatua beharrezkoa izango da. Erabat aldagarriak dira neurri hauek ondorioz, egoera aldatuz gero ez dago inolako arazorik neurriak aldatzeko. 

· Errealak (kautelazko ondare neurriak): erantzukizun zibilari aurre egitea da kautela neurri hauen helburua. Hau da, erantzukizun zibila kalkulatzean, kautelazko neurrien bitartez akusatu edo inputatuaren ondarea blokeatu egiten da. Horretarako, fidantza, enbargoa... aipatzekoak dira. 


KAUTELA NEURRIEN EZAUGARRIAK:
· Jurisdikzionaltasuna: horrelako neurriak hartzeko legitimatu bakarra epailea da eta epailearen jarduna baldintzatuta daude, hainbat eskubide eta printzipio errespetatu behar dituztelako. Beraz, kautelazko neurriak autoritate judizialek hartuko dituzte eta mugatzaileak direnez, arrazoitu egin behar dira. Hau da, epaileak auto motibatu baten bitartez arrazoituko du zergatik ezartzen zaizkion kautelazko neurriak pertsona konkretu horri. Hala ere, guztiok daukagu atxilotzeko aukera, beraz, salbuespenak ere badaude (poliziak, hiritarrak delitu gorian harrapatu badugu delitugilea...).

· Tresnatasuna edo instrumentaltasuna: Kautelazko neurriak ezin dira ulertu ez badago prozesu nagusi bat abian. Izan ere, kautela neurriak prozesu nagusi horren beharretara egokituko da. Prozesu nagusiaren bilakaeraren arabera hartzen dira neurriak eta prozesu nagusi horretan oinarrituko dira. 

· Behin-behinekotasuna: beharren arabera, kautela neurriak alda daitezke. Prozesuan behin betiko hartzen den erabaki bakarra epaia izango da. 

· Proportzionaltasuna: errudun ez diren pertsonei aplikatzen zaienez, kontuz ibili behar da hartzen ditugun neurrien norainokotasuna zein den. Kasu bakoitzean, pertsona bakoitzeko, egoera bakoitzeko, neurtuta hartu behar ditugun neurriak dira eskubideak mugatzen dituztelako. Prozesua amaitu gabe dago eta pertsona horrek ez du erantzukizun finkorik, beraz, kontu handia izan beharko da. Horrela, epaileak hartu beharko ditu motibatutako ebazpen batean. 

· Iragankortasuna: iraupen mugatua dute. Arrazoiak mantentzen diren bitartean mantenduko dira. Lotuta dago aldagarritasunarekin: rebus si stantibus. Gauzak aldatzen ez diren heinean, kautelazko neurriak iraungo du, baina egoera aldatzean egokitu egin beharko dira eta aldatu. 

OINARRIAK EDO BALDINTZA NAGUSIAK:
· Periculum in mora: mora atzerapena denean. Luzatzen badugu gure erabakia arriskua sortu daiteke. Hau da epaileak aztertu behar dena, atzeratzen bada zein arrisku egongo den. Arriskua beraz, prozesuaren iraupena da eta nola egiten dugu iraupen hori kaltegarria ez izateko prozesuaren helburuak betetzeko? Kautelazko neurriak erabiliz. Adibidez, egon daitekeen arriskua, ondasunak desagertzea da, zeinak kalte ordaina ordaintzeko balio dutenak. Edota, pertsonak ihes egitea izan daiteke eta hori gertatzen bada, ezin izango da prozesuarekin aurrera jarraitu.

· Fumus boni iuris: Eskubide onaren itxura dagoenean, daukagun informazioarekin ebazpen egokia eta legezkoa. Hau da, zein eskubidetan oinarritzen gara horrelako ebazpen limitatibo bat hartzeko modu zilegi batean? Hau da, zantzuak edo aztarnak daude pertsona hori delituaren autorea dela pentsatzeko, baina ez daukagu ziurtasunik soilik itxura baita. Ondorioz, mugak pertsonalak eta ondarezkoak jartzen ditugu, zeinak oinarritzen diren, zantzu edo aztarna sendo horietan. 







KAUTELAZKO NEURRIEN "MENUA":
1. KAUTELAZKO NEURRI PERTSONALAK: Ziurtatzeko subjektu pasiboa bertan egongo dela eta zigorra ezartzerakoan bete egin behar duela. Ondorengo neurriak, oinarrizko eskubideen ikuspegitik, neurri arinenetik hasita sakonenak direneraino daude ordenatuta: 
· KAUTELAZKO ZITAZIOA (486-488): arinena da kaltegarritasunaren ikuspegitik. Neurri honekin, epaileak subjektu pasiboa deitu egiten du bere deklarazioa entzuteko. Deklarazioaren arabera, epaileak kautelazko neurriak hartuko ditu edo ez, edo zorrotzagoak hartuko ditu edo ez. Beraz, erabaki hori hartzeko, kautelazko zitazioa erabiltzen da, inputatuaren bertsioa entzuteko. Inputatua agertzen ez bada, beste kautela neurri bat hartu daiteke: atxiloketa. Zabaltasunez erabili daiteke eta behin baino gehiagotan ere. 

· ATXILOKETA - Habeas Corpus / EK 17   489/520: hainbat lege eta printzipio daude kontutan hartu beharrekoak, hala nola, Habeas Corpus. Atxiloketaren epearen inguruan, eztabaida handia dago eta garrantzitsua da aztertzeko. Atxiloketa kautela neurri larria da, askatasuna den oinarrizko eskubidea mugatzen  edo ezabatzen delako. Konstituzioaren 17.artikuluari dagokionez, pertsona guztiek dute askatasunerako eta segurtasunerako eskubidea. Inori ezin kendu zaio askatasuna artikulu honek aipatzen duen kasuetatik kanpo. Prebentziozko atxiloketan, epeari da garrantzi handien ematen dion datua eta gehienez 72h-koa izan behar duela aipatzen du edo ikerketak iraungo duen bitartean. Bestalde, atxilotuari jakinarazi behar diote zein eskubide dituen eta zergatik izan den atxilotua. Habeas Corpus-ari dagokionez, atxiloketa hura legeztatzeko atxilotua epailearen eskuetan utzi behar dela aipatzen da, lehen bai-lehen. 

Beraz, atxiloketa ez da epailearen monopolioa eta beste batzuek badute atxilotzeko eskubidea. Nahiz eta epea agortu, atxiloketa ez da kautela neurri iraunkorra, beraz probisionala da soilik gehienez 5 egunera luzatu daitekeelako. Epea amaitzean, epaileari dagokio, proportzionaltasunez eta informazio guztiarekin, pertsona horrengan, neurri arinago bat onartzea edo neurri larriago bat ezartzea. Uneari dagokionez, izan daiteke prozesua hasita, prozesua hasi baino lehen edota prozesua amaitu ostean epai irmoa gauzatzeko. 

· Atxilotzeko pertsona legitimatuak: guztiok dugu atxilotzeko legitimazioa. Hiritarrok barne, hainbat kasutan atxilotu ahal dute (eskubidea). Baina epailea ez den kasuetan, zalantzak sortu daitezke legezkotasunaren inguruan eta horretarako sortu zen Habeas Corpus kontzeptua, atxiloketa hori legeztatzeko (atxilotua zuzenean epailearen eskuetan uztea). Poliziaren kasuan, obligazioa izango dute atxilotzeko zenbait kasutan, baina Habeas Corpus-a errespetatu beharko dute baita ere. Beste legitimatu bat, Ministerio Fiskala litzateke eta honek atxilotzeko eskubidea izango du. Azkenik, epaileak atxilotze agindu bat sortu eta indarrean jartzeko legitimazioa ere izango du.

· Iraupena: Konstituzioaren arabera, gehienez 3 eguneko epea (72h) onartzen da atxiloketa baterako eta ez da behar epe hori agortu behar, ikerketa beharrak lehenago asetzen baditugu. Lege prozesalari dagokionez, Konstituzioak dion epea berresten du. Hala ere, hainbat kasuetan, adibidez terrorismo kasuetan, 72 orduko epe hori luzatu daiteke gehienez 5 egunetara. 

· Atxilotuak egoera horretan eskubide zerrenda bat izango du aitortuta babestu behar direnak, hala nola, defentsa eskubidea, atxiloketaren motiboei buruzko informazioa jasotzeko eskubidea, polizia eta epaileen eginbideetan abokatuaren laguntza izateko eskubidea, abokatua izateko eskubidea (berak aukeratutakoa edo ofiziozkoa), Habeas Corpus prozesua habian jartzeko eskubidea atxiloketa legez kontrakoa izan bada, atxiloketa bere ospea gutxien kaltetzen duen moduan burutzeko eskubidea, interprete eskubidea, bere buruaren kontra ez deklaratzeko eskubidea eta horretaz informatua izateko eskubidea, epaitegi mediku edo forenseak aztertzeko eskubidea,... Eskubide hauek kasuren batean salbuetsi edo mugatu daitezke, inkomunikazio kasuetan adibidez. Baina proportzionalki hartu beharreko neurria izan beharko da. 529.artikuluak esaten du espetxeratzea eta atxilotzeak inkomunikatuta izan daitezkeela salbuespeneko egoeran. Kontutan hartu beharreko elementuak dira:  pertsona baten bizitza, osotasun fisikoa edo morala arrisku larrian dagoenean. 16 urte baino gutxiagokoak ezingo dira inkomunikatu. 

Nahiz eta epea agortu, ez da KN iraunkor bat, gehienez 5 egunez luzatu baitaiteke. Horregatik, doktrinak esaten dute behin behineko neurri bat dela. 

Helburua pertsona epailearen aurrean jartzea da eta hari dagokio proportzionaltasunaren arabera eta daukan informazio guztiarekin pertsona horrengan neurri arinago bat onartzea edo neurri larriago bat ezartzea. 

Habeas Corpus Erdi Aroko tresna bat da eta gaur egunera arte ekarri da. Hala ere, esan behar da eraginkortasun asko ez daukala eta honek bidea ematen digu esateko legez kontrako atxiloketa asko ematen ez direla. Helburua atxilotua epailaren eskuetan berehala jartzea da, hau da legezkotzea atxiloketa. 

Behin atxiloketa epe hori gertatzen denean, nola lotu prozesu nagusira? Bi aukera ditu epaileak: Behin behineko askatasuna edo behin behineko espetxeratzea erabaki dezake. Lehenengoak ez ditu oinarrizko eskubideak baina bigarrenak bai eta honek suposatzen du epaileak erabaki hori hartzeko nolabaiteko ziurtasuna izan behar duela. 

· EUROAGINDUA - 23/2014 L - : atxilotzeko ere balio du, baina ez Espainiako lurraldean soilik, baizik eta EBko espazioan. Erabilgarria eta eraginkorra da oso, ziber delituen kasuan adibidez, estatuen mugetatik at burutzen diren delituak baitira. Eremua gehiago zabaldu daiteke kontutan izanik delitu asko nazio mugak gainditzen dituztela eta horregatik tresnak ere hori egiteko aukera eman behar du. Estradizioa ordezkatzen du luzea baita eta eduki politikoa baitauka. Epaileen artean gauzatzen da eta edozein kasutan EB-ren barnean den heinean bermatu egingo dira oinarrizko eskubide guztiak eta konfiantza horretan baimendu egiten da eta ahalbidetu egiten da tresna hau erabiltzea.

· BEHIN BEHINEKO ASKATASUNA (528-544): Askatasuna bermatzen du, kendu daitekeena. Ernatzukizun zibila bermatzen den heinean bermatzen da. Epairik ez dagoenez, behin behineko erabakia izango da eta hau kautela neurri errealekin lotzen da erantzukizun zibila badgao behin behinekotasun egoran epaileak aske utziko du.

· BEHIN BEHINEKO ESPETXERATZEA (502-519): Behin behineko izaera batekin askatasuna kentzen da. Printzipioz, urte baterako espetxeratzea aurreikus daiteke, hala ere aurreikusitako zigorra 3 urtekoa bada, bi urtekoa izan daiteke eta ikusten bada kudeaketa dela eta epe horretan ez dela ebatsiko eta 3 urte baino gehiagokoa bada beste bi urte luzatu daiteke. Beraz, lau urteko espetxeratze agindua egon daiteke baldin eta kasu horiek ematen badira.
2. KAUTELA NEURRI ERREALAK: delituaren objektu zibila asetzea da helburua, hau da, delituaren ondoriozko kalteei erantzun egokia ematea. Erantzukizun zibila, alde aurretik ezingo da zehazki jakin, hala ere, nolabaiteko aurreikuspen bat hartu daiteke eta ondarea blokeatu edo mugatu daiteke nerri batean. Hau da, prozesuaren beharraren arabera.  Fidantza, enbagoa.. nahiz eta epia penal batek onartu prozesu zibilaren arauen bidez egingo da.
· FIDANTZA (589-596): Diru likidoaren bidez erantzukizun zibila bermatzen da, eta baliabiderik errazena da dirurik ez badago ondasunak enbargatzea. Honen bidez, hainbat ondasun prozesura lotzen dira erantzukizunaren kopuru horri aurre egin ahal izateko.  Ikusten bada emaitza absolutorioa dela dirua bueltatuko da eta interesak eska daitezke.

· ENBARGOA (589-597): Lotura juridiko bat da hainbat ondasun prozesura lotzen baitira. Konfirmatu egiten bada azken epaian erantzukizun hura besterendu egingo dira ondasun horiek eta erantzukizun zibila asetuko da besterentzearekin lortutako diruarekin. Gauzatzen den heinean, askatasuna mantenduko da baina gerta daiteke hura gauzatzen ez bada espetxeratzea ematen denean. KN pertsonalen inguruko tramiteak modu banandu batean aztertuko dira.

· IBILGAILUEK Int. (764-4º):

· PERTSONA JURIDIKOEN INTERBENTZIOA (337-129 ZK): Erantzukizun penala daukaten heinean, logikoa da kautela neurriak izatea. Honek esan nahi du pertsona juridikoak hartzen dituen erabakiak eta jarduera kontrolatuko duela epaileak.
3. GENERO INDARKERIA: izaera aldetik ez dira benetako kautela neurriak, baina kautela neurriak bezain eraginkorrak dira eta helburu berdina dute.  
· BABES AGINDUA 544 ter.: KP 57.artikuluan adierazten dien portaera aurrera eramaten denean, biktima babesteko beharrezkoa denean eta proportzionaltasuna errespetatuz neurri hau hartu ahal izango da. Honek esan nahi du subjektu pasiboari debekatu ahal izango zaiola lurralde jakin batean bizitzeko aukera, bai eta lurralde konkretu batzuetara bertaratzeko eskubidea edo aukera. Hau Europa mailan babestu eta bermatu beharko da.

· DATU PERTSONALEN BABESA: aipatzekoa da, salaketetan adibidez, datu pertsonalak ezabatu egiten direla biktima babesteko.

· GERTURATZE DEBEKUA:

· KOMUNIKAZIO DEBEKUA:

